
1. SARRERA 

Ingurune-zarata kezka-iturria da, eragozpen larriak sortzen dituelako eta 

osasunean, giza portaeran eta pertsonen jardueretan ondorio nabarmenak dituelako. 

Horren erakusgarri dugu agintarien aurrean jarritako ingurumen-arloko salaketa eta kexa 

gehienek zarata edo dardara gogaikarriak eta gehiegizkoak eragiten dituzten jarduerei 

buruzkoak direla. 

 

Halaber, Europako Batzordeak dio garraiobideek eta industria-jarduerek 

eragindako zarata Europa osoko arazo nagusietako bat dela. Osasunaren Mundu 

Erakundearen (OME) arabera, europarren % 20 65 dB(A) baino gehiagoko soinu-

mailaren pean dago egunez, eta % 30ek 55 dB(A) baino gehiagoko mailak pairatzen 

dituzte gauez.  

 

Helburu horrekin, 2002/49/EE Europako Zuzentaraua kaleratu zen (2002/49/EE 

Zuzentaraua, Europako Parlamentuarena eta Kontseiluarena, 2002ko ekainaren 

25ekoa), Espainiako zuzenbidera Zaratari buruzko azaroaren 17ko 37/2003 Legearen 

bidez ekarria. Aurrerago, abenduaren 16ko 1513/2005 eta urriaren 19ko 1367/2007 

errege-dekretuen bidez osatu da transposizioa.  

 

Testuinguru horretan, 2013ko urtarrilaren 1ean, 213/2012 DEKRETUA jarri zen 

indarrean (213/2012 DEKRETUA, urriaren 16koa, Euskal Autonomia Erkidegoko hots-

kutsadurari buruzkoa), hots-kutsadura saihestu, murriztu eta zaintzeko eta, horrela, 

herritarren bizi-kalitatea eta ongizatea eta ingurumena bera hobetzeko. 

2. XEDEA ETA ERAGIN-EREMUA 

Azterketa honen xedea eta eragin-eremua da Usurbilgo (Gipuzkoa) udal-

mugarteko zarata-mapa aurkeztea. Horretarako, ibilgailu eta trenen trafikoaren eta 

industria-jardueraren eragin akustikoa aztertu da, udalerriko eraikinetan eta eremuan 

duten eragin akustikoa ebaluatuta; horrez gain, haren zonakatze akustikoa eta 

balorazioa egin da, hala badagokio ekintza-planak ezartzeko. 

 

Horrez gain, Usurbilgo Udalaren Plan Orokorreko etorkizuneko hirigintza-

proposamenen azterketa akustikoa egin da. 

 
Analisiak egiteko aplikatutako lan-metodologia eta -prozedura bat dator 213/2012 

Dekretuan jasotako aginduekin (213/2012 Dekretua, Euskal Autonomia Erkidegoko 

hots-kutsadurari buruzkoa), baita arlo honetako Estatuko legerian jasotakoekin ere. 

 

3. AURREKARIAK 

Usurbilgo Udalak herriko zarata-mapa prestatzeko eskatu digu, udalerriko 

kutsadura akustikoa kontrolatzeko ekintza-ildoak ezartzeko, 213/2012 DEKRETUAN 

ezarritako baldintzen arabera (213/2012 DEKRETUA, urriaren 16koa, Euskal Autonomia 

Erkidegoko hots-kutsadurari buruzkoa). 

 

4. AGINTARI ARDURADUNA 

Usurbilgo Udalari dagokio udalerriko zarata-mapa egitea, eta Laboratorio de 

Evaluación y Control del Ruido S.L.ren esku (aurrerantzean, LAECOR) utzi du hura 

prestatzea. 

5. ARAU-ESPARRUA ETA ERREFERENTZIAKO DOKUMENTUAK 

Azterlana prestatzeko, zenbait dokumentu hartu dira kontuan zarata-iturriak 

akustikoki zabaltzeko kalkuluak egiteko. Dokumentu horiek erregelamenduekin 

erlazionatuta daude, baita nazioarteko arau eta gomendioekin ere. Hona hemen 

erreferentziako arau-dokumentuak, laburbilduta: 

 

5.1. LEGERIA APLIKAGARRIA 

 

 Europako legeria: 

 

2002/49/EE Zuzentaraua, Europako Parlamentuarena eta 

Kontseiluarena, 2002ko ekainaren 25ekoa, ingurumenaren zarataren 

ebaluazioari eta kudeaketari buruzkoa. 

 

 Estatuko legeria: 

 

37/2003 Legea, azaroaren 17koa, zaratari buruzkoa. 

 

1513/2005 Errege Dekretua, abenduaren 16koa, zaratari buruzko 

azaroaren 17ko 37/2003 Legea garatzen duena, ingurumenaren zarataren 

ebaluazioari eta kudeaketari dagokienez. 

 

1367/2007 Errege Dekretua, urriaren 19koa, 37/2003 Legea garatzen 

duena, zonakatze akustikoari, kalitatearen helburuei eta emisio akustikoei 

dagokienez. 

 

 

 

 

 

 



  
 
USURBILGO UDALA // UDALERRIKO ZARATA-MAPA ETA PLAN OROKORRAREN AZTERKETA 

 
                    EST: 2022-0004/MA 

          www.laecor.eus  
___________________________________________________________________________________________________________ 

 

__________________________________________________________________________________________________________ 

 

   10/284  or. 

 
L 

a 
b 

o 
r 

a 
t o

 r
 i 

o 
 d

 e
   

E
 v

 a
 l 

u 
a 

c 
i ó

 n
   

y 
  C

 o
 n

 t 
r 

o 
l  

 d
 e

  R
 u

 i 
d 

o 
   

S
. L

.
 

           

 

 

 Autonomia Erkidegoko legeria: 

 

213/2012 DEKRETUA, urriaren 16koa, Euskal Autonomia Erkidegoko 

hots-kutsadurari buruzkoa. 

 

Zarata-mapak egiteko gida metodologikoa (Eusko Jaurlaritza). 

 

 Simulazio akustikoak 

 

Ibilgailuen trafikoaren eragina kalkulatzeko, CNOSSOS-EU Europako 

metodo komun berria erabili da, baita trenen eta industriaren zarata neurtzeko 

ere. 

 

 
5.2. ERREFERENTZIAKO DOKUMENTAZIOA 

Batzordearen gomendioa, 2003ko abuztuaren 6koa, aireontziek eta 

ibilgailu eta trenen trafikoak eragindako industria-zaratarako berrikusitako 

kalkulu-metodoen inguruko jarraibideei eta dagozkien emisio-datuei buruzkoa 

(2003/613/EE). 

 

ñGood Practice Guide for Strategic Noise Mapping and the Production of 

Associated Data on Noise Exposure. Version 2, WG-AEN, 2006ò. 

 

ISO 9613-2: (Acoustics --- Attenuation of sound propagation Outdoors, 

Part 2: General Meted of calculation). 

6. TERMINOAK ETA DEFINIZIOAK 

Hurrengo kapituluan, termino teknikoak eta definizioak azalduko dira, 

azterlanean hobeto uler daitezen: 

 

6.1. ZARATA-ADIERAZLEAK // ZARATA-MAPA 

a) Leguna (Ld), Baldin eta T = d bada, LAeq,d A zarata-maila jarraitu 

baliokide eta haztatuaren maila da, eguneko aldiari dagokiona. Ld ere esaten 

zaio. 

 

b) Lilunabarra (Le), Baldin eta T = e bada, LAeq,e A zarata-maila jarraitu 

baliokide eta haztatuaren maila da, ilunabarreko aldiari dagokiona. Le ere esaten 

zaio. 

 
c) Lgaua (Ln), Baldin eta T = n bada, LAeq,n A zarata-maila jarraitu 

baliokide eta haztatuaren maila da, gaueko aldiari dagokiona. Ln ere esaten zaio. 

 

Eguneko aldia 12 ordukoa da; ilunabarrekoa, 4 ordukoa; eta gauekoa, 8 

ordukoa. 

 

Hona hemen aldien hasierako eta amaierako ordutegien balioak (bertako 

ordua): 07:00-19:00 (Ld), 19:00-23:00 (Le) eta 23:00-07:00 (Ln). 

 

Kurba isofonoa: irudikapen grafikoan balio bera duen zarata-mailaren 

kurba. 

6.2. IN SITU NEURTZEKO PARAMETROAK 

a) Zarata jarraituaren indize baliokidea, LAeq,T. 

 

A zarata-maila jarraitu baliokide eta haztatua da LAeq,T zarata-indizea, 

dezibeliotan emana eta T segundoko denbora-tarte batean neurtua. «Ingurune-

zarataren deskribapena, neurketa eta ebaluazioa. 1. atala: Oinarrizko 

magnitudeak eta ebaluazio-metodoak» izeneko ISO 1996-1:2005 arauan 

zehaztuta dago zarata-indize hori, baita hura ordezkatzen edo osatzen duten 

arauetan ere. 

 

ï Baldin eta T = d bada, LAeq,d A zarata-maila jarraitu baliokide eta 

haztatuaren maila da, eguneko aldiari dagokiona. Ld ere esaten zaio. 

 

ï Baldin eta T = e bada, LAeq,e A zarata-maila jarraitu baliokide eta 

haztatuaren maila da, ilunabarreko aldiari dagokiona. Le ere esaten zaio. 

 

ï Baldin eta T = n bada, LAeq,n A zarata-maila jarraitu baliokide eta 

haztatuaren maila da, gaueko aldiari dagokiona. Ln ere esaten zaio. 

 

b) Gehieneko zarataren LAmax indizearen definizioa. 

 

LAmax zarata-indizea gehieneko A zarata-maila haztatua da, dezibeliotan 

emana eta fast integrazio-konstanteduna (LAFmax). Zarata-maila hori ISO 1996-

1:2005 arauan zehaztuta dago, eta denborazko ebaluazio-aldian erregistratzen 

da. 

 

6.3. KALKULUAK EGITEKO PARAMETROAK 

Ahalmen akustikoa: iturri batek denbora-unitateko isurtzen duen energia 

da, LAeq parametroaren in situ neurketetan oinarrituta kalkulatutakoa. 

7. USURBILGO UDALERRIAREN DESKRIBAPENA 

Usurbilgo udal-mugartea Gipuzkoako lurralde historikoan dago (Euskal 

Autonomia Erkidegoa), Donostialdean, hiriburutik 10 km-ra. Gutxi gorabehera 26 km²-ko 

azalera du, eta Donostia, Orio, Aia, Lasarte-Oria eta Zizurkil ditu mugakide. 

 

2021eko abenduaren 31n, 6.146 biztanle zituen. Eustat-en web-orri honetatik 

hartu da informazioa: 

 

https://eu.eustat.eus/municipal/datos_estadisticos/usurbil.html 

 

Trenbide-tarteei dagokienez, Euskotren-en geltoki bat du, Usurbildik kanpo, eta 

haren trazadurak hegoaldetik inguratzen du herria. Ez du RENFE trenbidearen geltokirik, 

ez baita gertutik igarotzen, ezta antzeko trenbide-trazadurarik ere, hala nola abiadura 

handiko trenaren etorkizuneko trazadura. 

 

 

 

 

 

 

 

 

 

 

 

 

 

 

 

https://eu.wikipedia.org/wiki/Euskal_Autonomia_Erkidegoa
https://eu.wikipedia.org/wiki/Euskal_Autonomia_Erkidegoa
https://eu.wikipedia.org/wiki/Donostia
https://eu.wikipedia.org/wiki/Astigarraga
https://eu.wikipedia.org/wiki/Lasarte-Oria


  
 
USURBILGO UDALA // UDALERRIKO ZARATA-MAPA ETA PLAN OROKORRAREN AZTERKETA 

 
                    EST: 2022-0004/MA 

          www.laecor.eus  
___________________________________________________________________________________________________________ 

 

__________________________________________________________________________________________________________ 

 

   14/284  or. 

 
L 

a 
b 

o 
r 

a 
t o

 r
 i 

o 
 d

 e
   

E
 v

 a
 l 

u 
a 

c 
i ó

 n
   

y 
  C

 o
 n

 t 
r 

o 
l  

 d
 e

  R
 u

 i 
d 

o 
   

S
. L

.
 

           

 

7.1. AZTERKETA-EREMUA 

Zarata-mapa egiteko, Usurbilgo udalerri osoa hartu da kontuan: bizitegi-

zonak, etorkizuneko hirigintza-garapenak, hirugarren sektoreari eta industriari 

dagozkien zonak, landaguneak eta naturaguneak. 

 

AZTERLANAREN EREMUA // USURBILGO LURRALDE-MUGAPENA 

 

 

 

 

 

MUGAPEN GEOGRAFIKOA 

7.2. HERRIA 

2000ko hamarkadan etxebizitza berriak eraikitzen hasi zirenez, Usurbilgo 

udal-mugarteko biztanleen kopurua goraka hasi zen, eta, urtez urte, handituz 

joan da pixkanaka. Azken urteetan, biztanle-tasa handiena lortu du: 6.318 

biztanle (2019/12/31). 

 

7.3. ZARATA-FOKUAK 

Usurbilgo udalerriaren kasu zehatzean, kontuan hartutako zarata-fokuak 

errepideko trafikoa (hiriko bideak, Euskal Autonomia Erkidegoaren eskumeneko 

errepideen sarea), trenbideko trafikoa (Euskotren) eta industria- eta hiri-jarduerak 

(merkataritza eta gaueko aisia, besteak beste) dira. Hona hemen foku horien 

xehetasun gehiago: 

 

Errepideko trafikoa 

Usurbilgo udalerrian, bide-zati handi bat iparraldetik doa (AP-8), eta beste 

bide bat hegoaldetik (N-634 errepide nazionala). 

 

 

 

Udalerriko barruko zatiei dagokienez, udalerriko hiri-trafikoa in situ 

kontrolatu ondoren, hemen zehaztutakoak ageri dira eragin handieneko zati gisa: 

Esteken erreferentzia (Google Earth eta GeoEuskadi): 

 

Kale Nagusia 

San Inazio kalea 

Gernika ibilbidea 

Alperro Buru kalea 

Zubiaurrenea kalea 

Puntapax kalea 

 

 

 

Trenbideko trafikoa 

Bere lineetako batean (E1 Bilbo-Donostia), Euskotren Usurbilgo 

udalerrira iristen da, eta herria mendebaldetik ekialdera zeharkatzen du, 

hegoaldetik. Geltoki bat du, hegoaldean (Erribera kalea, 25). Euskotren.eus 

webgunetik hartutako xehetasuna erantsi da. 

 

 

 

 

 

 

 

 

 

 

 

Industria 

Udalerriak tradizio industrial luzea du. Bertako mendietan egur asko 

zegoenez, burdinola eta aingura- eta ontzi-fabrika ugari kokatu ziren, eta mendez 

mende garatu ziren. Mapil ontziolak ziren nagusi (Aginaga); Espainiako 

armadaren itsasontziak egiten ziren bertan. 

 

Usurbilera ere iritsi zen industrializazio modernoa, 1934an Michelin 

pneumatiko-fabrika instalatu zenean. Garai batean, haren egoitza soziala 

Usurbilgo udalerrian zegoen, baina, gaur egun, Lasartekora aldatu da, Usurbildik 

3 bat km-ra. Gaur egun, Lasarteko Michelin-ek lanean jarraitzen du eta, langile-

kopurua murriztu den arren, eskualdeko fabrika nagusia da oraindik. 

 

Usurbilen, ETE dezente daude bertako industrialdeetan. Hona hemen 

Usurbilgo industrialdeak: 

 

Txikierdi // Atallu // Osinalde // Ugaldea // Zingirategi // Zumartegi 

 

 

 

 

 

 

 

 

 

 

 

 

Hiri- eta merkataritza-jarduera 

 

Hiri-jarduerari dagokionez, Usurbilgo udalerriak tradizioa du 

sagardogintzan, eta hura merkaturatzean eta dastatzean du eragin handiena, 

urtarrilaren amaieratik apirilera. Horren ondorioz, gaueko aisia areagotu egiten 

https://eu.wikipedia.org/wiki/Industrializazio
https://eu.wikipedia.org/wiki/1934
https://eu.wikipedia.org/wiki/Michelin
https://eu.wikipedia.org/wiki/Enpresa_txiki_eta_ertain
https://eu.wikipedia.org/wiki/Industrialde

da, jende gehiago dabilelako, tradizio gastronomikoaz eta kulturalaz gozatzera 

etorria. 

 

Sagardotegien gunea nagusiki udalerriko landagunean dago. 

www.sidrerias.eus webgunean begiratu ondoren, 8 instalazio daudela ikusi da, 

eta, gaur-gaurkoz, sagardoa ekoiztu eta dastatu egiten dute, denboraldian zehar 

eta, zenbaitetan, urte osoan zehar. Jarraian, sagardotegien zerrenda eta haiek 

ikusteko Google Maps-etik ateratako planoa ageri dira: 

 

 

 

 

 

 

 

http://www.sidrerias.eus/

Gaueko aisiari dagokionez, Mikel Laboa plazaren ingurua du ardatz, baina ez da 

eragin akustiko handia sor dezakeen zarata-foku bat. 

 
 
Aipatzekoa da Urbil merkataritza-gunea, Usurbilen lurretan baitago, baina 

Lasartetik oso gertu, udalerriaren ekialdean. 35.538 m2-ko azalera du, eta Donostiatik 

5,5 km-ra dago. Gipuzkoako merkataritza-gune garrantzitsuenetako bat da. Besteak 

beste, 64 lokal, 11 jatetxe eta 8 zinema-areto ditu, eta jende ugari hartzen du. 

 

 

 

 

8. ZONAKATZE AKUSTIKOA 

Ingurune-zaratak ondorio desberdinak ditu jendearengan, zenbaterainokoa den, 

zenbat denboraz dagoen zarataren eraginpean eta nola eragiten dion zarata horrek. 

Hala ere, legeriaren oinarri diren jasangarritasun-irizpideek bateragarri egin nahi dituzte 

erabilera kontrajarriak, eta garapen ekonomikoak (askotan kutsadura akustikoaren 

eragile izaki) biztanleen bizi-kalitatea hobetzea lortu. 

 

8.1. ARAU-ESPARRUA 

2002/49/EE Zuzentaraua, Europako Parlamentuarena eta 

Kontseiluarena, 2002ko ekainaren 25ekoa, ingurumenaren zarataren 

ebaluazioari eta kudeaketari buruzkoa, ingurune-zarataren eraginpean egoteak 

sortzen dituen ondorio kaltegarriak eta eragozpenak saihesteko, prebenitzeko 

edo murrizteko mekanismoak eta estrategiak irizpide komun batekin ezartze 

aldera onartu zen, baita ingurune-zaratako maila onargarriak dituzten eremuak 

babeste aldera ere. Horren harira, tokiko administrazioak ahalegin handia egin 

du printzipio horiek aplikatzeko, eta hori zailagoa da zenbat eta finkatuago egon 

erabilerak eta jarduerak. 

 

37/2003 Legeak, azaroaren 17koak, zaratari buruzkoak, 2002/49/EE 

Zuzentarauko xedapenak txertatu zituen Estatuko zuzenbidean, nahiz eta haren 

eragin-eremua eta edukia Zuzentarauarenak berarenak baino zabalagoak izan, 

ez duelako ingurune-zarata soilik barnean hartzen.  

 

Gero, 1513/2005 Errege Dekretuak, 2005eko abenduaren 16koak, 

Erkidegoko araudi horren transposizioa osatu zuen, eta partez garatu zituen 

37/2003 Legea eta 1367/2007 Errege Dekretua (1367/2007 Errege Dekretua, 

urriaren 19koa, Zaratari buruzko 37/2003 Legea garatzekoa, zonakatze 

akustikoari, kalitate-helburuei eta emisio akustikoei dagokienez). 

 

 

Halaber, autonomia-erkidegoek ingurumenaren arloko Estatuko 

oinarrizko legeria gara dezakete, Euskal Autonomia Erkidegoak egin duen 

bezala, 213/2012 DEKRETUA aplikatu baitu (213/2012 DEKRETUA, urriaren 

16koa, Euskal Autonomia Erkidegoko hots-kutsadurari buruzkoa). 

8.2. EREMU AKUSTIKOAK 

213/2012 Dekretuak honela definitzen du eremu akustikoa: «eskumeneko 

administrazioak mugatutako lurralde-eremua, azalera osoan kalitate akustikoko 

helburu bera daukana»; hauek hartzen dira kalitate akustikoko helburutzat: 

«kutsadura akustikoari dagokionez, momentu jakin eta espazio zehatz batean 

bete beharreko baldintza guztiak». 

 

Bestela esanda: eremu akustikoak lurralde-mugaketaren emaitza dira, 

eta mugaketa hori lurzoruko jarduera eta erabilera nagusiak kontuan hartuta 

egiten da. Eremuek jarduera motaren araberako baimen-maila teorikoa egokitu 

nahi dute, kutsadura akustikoa eraginkortasun handiagoz ebaluatu ahal izateko. 

 

213/2012 Dekretuak mota bakoitzeko eremu akustikoak bete edo 

mantendu behar dituen baldintzak ezartzen ditu; hau da, kalitate akustikoko 

helburu deiturikoak. Eremu akustikoak mugatzean sortzen den kartografian, 

kalitate akustikoko helburuen banaketa espaziala irudikatzen da. Horretaz gain, 

eremu bakoitzean errespetatu egin behar dira kalitate akustikoko helburuak 

betetzea ahalbidetzen duten immisioen edo igorpenen muga-balioak. 

 

 

 

 

8.2.1. Eremu akustikoen motak 

213/2012 Dekretuaren 20. artikuluak dioenez, eremu akustikoak 

lurzoruaren erabilera nagusia kontuan hartuta sailkatuko dira, modu 

honetan: 

 

a) Bizitegi-erabilerako lurzoruak nagusi diren lurralde-eremu edo -

sektoreak. 

b) Industria-erabilerako lurzoruak nagusi diren lurralde-eremu edo -

sektoreak. 

 

c) Jolaserako eta ikuskizunetarako lurzoruak nagusi diren lurralde-eremu 

edo -sektoreak. 

 

d) Aurreko paragrafoan jasotakoa ez bestelako hirugarren sektoreko 

erabilerako lurzoruak nagusi diren lurralde-eremu edo -sektoreak. 

 

e) Osasun-, hezkuntza- eta kultura-erabilerako lurzoruak nagusi diren 

lurralde-eremu edo -sektoreak, kutsadura akustikoaren aurkako babes 

berezia behar dutenak. 

 

f) Garraio-azpiegiturako sistema orokorrek edo haiek behar dituzten beste 

ekipamendu publiko batzuek eragindako lurralde-eremu edo -sektoreak. 

 

g) Gaia arautzen duten legeetan babespekotzat jotako eremu natural 

diren lurralde-eremu edo -sektoreak eta kutsadura akustikoaren kontra 

modu berezian babestu behar diren eremu naturalak. 

 

 

213/2012 Dekretuaren III. eranskinean ezartzen denez, lurralde-

sektore bat Zaratari buruzko azaroaren 17ko 37/2003 Legeak 7. 

artikuluan aurreikusitako eremu akustikoren batean sailkatzea sektore 

horren erabilera nagusiaren mende dago, edo lurralde-plangintza 

orokorrean zein hiri-plangintzan aurreikusi zaion erabileraren mende. 

 

Horretaz gain, lurralde-eremu bat ezin izango da aldi berean izan 

bi eremu akustiko mota ezberdinen parte; ahaleginak egingo dira 

homogeneotasun-irizpideei jarraitzeko, lurraldea gehiegi zatitu ez dadin; 

eremu akustikoen mugak erraz identifikatu ahalko dira; eta zonakatze 

akustikoa inoiz ez da egongo dauden edo aurreikus litezkeen zarata-

mailen arabera. 

 

Eremu batean erabilera bat baino gehiago badaude, nagusia zein 

den erabakitzeko, erabilitako azaleraren ehunekoa edo azalera erabiltzen 

duten pertsonen kopurua hartuko da aintzat. 

 

8.2.2. Kalitate akustikoko helburuak 

213/2012 Dekretuak mota bakoitzeko eremu akustikoetarako 

kalitate akustikoko helburuak zehazten ditu III. tituluko I. kapituluko 31. 

artikuluan. Kalitate-helburu horiek egungo eremu urbanizatuei dagozkie. 

Etorkizunean hirigintza-garapena izango dutela aurreikusten den eremu 

akustikoek, erabilera urbanistikoen kalifikazio berriak barne, egungo 

eremu urbanizatuek baino 5 dB(A) gutxiagoko helburu-balioak izango 

dituzte kanpoaldean. 

 

Oro har, 213/2012 Dekretuak eremu akustikoaren tipologia honi 

jarraikiz esleitutako kalitate akustikoko helburuak ezartzen ditu: 

Taulan jasotako sailkapena G) motako eremu akustikoekin 

osatzen da. Babes bereziko naturaguneak, 213/2012 Dekretuko 33. 

artikuluan xedatutakoaren arabera. Etorki naturaleko soinuen erreserbei 

aplikagarriak zaizkien kalitate akustikoko helburuak Autonomia 

Erkidegoko ingurumen-organoak finkatuko ditu; hala, bat etorriko dira 

eremu horietan kutsadura akustikoaren kontra behar adinako babesa 

jasotzearekin. 

 

Oharra: kanpoaldean aplika daitezkeen kalitate akustikoko 

helburuak lurretik 2 metroko garaieran neurtuko dira; fatxada leihodunen 

kanpoko aldean, berriz, eraikinaren altuera guztietan neurtuko dira. 

 

10. artikuluko 1. eta 2. zenbakiek aipatzen dituzten zarata-mapak 

egiteari dagokionez, ebaluazio akustikoa taula honetako balioak aintzat 

hartuta egingo da, baina lurretik erreferentzia gisa 4 metroko garaiera 

hartuta. 

 

 

 

 

1367/2007 Errege Dekretuko definizioaren arabera, hau da 

dagoen eremu urbanizatu bat: ñerrege-dekretu hau indarrean jarri baino 

lehen eremu urbanizatua zen lurraldearen azaleraò; eta hau eremu 

urbanizatu bat: ñhiri-lurzoru edo lurzoru urbanizatu gisa sailkatzeko 

hirigintzako legeria aplikagarrian ezarritako baldintzak betetzen dituen 

lurraldearen azalera, baldin eta biztanleguneetako zuzkidura eta zerbitzu 

propioen sarean legez eta eraginkortasunez integratuta baldin badago; 

hala gertatzen da partzelek (eraikiak izan ala ez) hirigintzako legerian 

jasotako zuzkidurak eta zerbitzuak dituztenean, edo besterik gabe 

martxan dauden instalazioetara konektatuta zuzkidura eta zerbitzu horiek 

izan ditzaketeneanò. 

Azkenik, hau da hirigintza-garapen berri bat: ñlurralde- eta 

hirigintza-antolamenduko tresnen arabera kasuan kasuko urbanizazio-

jardunen bidez lurzoru urbanizatu izatera pasa daitekeen landa-lurzorua 

den lurraldearen azalera, baita urbanizazioaren erreforma- edo 

berrikuntza-jardunen pean dagoen lurzoru urbanizatua denaò. Bestalde, 

213/2012 Dekretuak honela definitzen du etorkizuneko hirigintza-

garapena: hirigintzako edozein jarduera, baldin eta Lurzoruari eta 

Hirigintzari buruzko 2/2006 Legeak, ekainaren 30ekoak, bere 207. 

artikuluko b) idatz-zatian aurreikusitako lizentzia beharko duen lan edo 

eraikuntzaren bat egitea aurreikusten bada. 

 

Horrez gain, 213/2012 Dekretuak, I. eranskinean, kalitate 

akustikoaren helburuei eta zarata-foku berrientzako muga-balioei 

buruzkoan, kanpoko eremu akustikoei aplikagarriak zaizkien ingurune-

zaratarako kalitate akustikoko helburuak ezartzen ditu, jarraian zehazten 

den bezala: 

 

 

 

Beheko tauletan, dauden eremu akustikoei eta etorkizuneko 

hirigintza-garapenari aplikatzen zaizkien muga-balioak ezartzen dira. 

ETORKIZUNEKO HIRIGINTZA-GARAPENERAKO KALITATE AKUSTIKOKO HELBURUAK 

 

 
1) Mugakide duten eremuaren zonakatze-tipologiari dagozkionak izango dira haren eremu-

mugan. 

 

9. ZONAKATZE AKUSTIKOKO PROPOSAMENA 

Udal-mugarte baten zonakatze akustikoak lurzoruaren egungo eta aurreikusitako 

erabilerei jarraikiz eremu akustikoetan egindako mugapenean oinarritu behar du, 

37/2003 Legeak, Zaratari buruzkoak, eta 213/2012 Dekretuak, urriaren 16koak, Euskal 

Autonomia Erkidegoko hots-kutsadurari buruzkoak, ezartzen dutenaren arabera. 

Horrenbestez, zonakatze akustikoak eremu urbanizatuei eta Usurbilgo udal-

mugartearen HAPOan aurreikusitako etorkizuneko hirigintza-garapen berriei eragingo 

die, lurzoruaren erabilera nagusiak kontuan hartuta. 

 

Zonakatze akustikoan aintzat hartuko diren eremu akustikoak gutxienez hauek 

izan daitezke: 

 

a) Bizitegi-erabilerako lurzoruak nagusi diren lurralde-eremu edo -sektoreak. 

 

b) Industria-erabilerako lurzoruak nagusi diren lurralde-eremu edo -sektoreak. 

 

c) Jolaserako eta ikuskizunetarako lurzoruak nagusi diren lurralde-eremu edo -

sektoreak. 

 

d) Aurreko paragrafoan jasotakoa ez bestelako hirugarren sektoreko 

erabilerako lurzoruak nagusi diren lurralde-eremu edo -sektoreak. 

 

e) Osasun-, hezkuntza- eta kultura-erabilerako lurzoruak nagusi diren lurralde-

eremu edo -sektoreak, kutsadura akustikoaren aurkako babes berezia behar 

dutenak. 

 

f) Garraio-azpiegiturako sistema orokorrek edo haiek behar dituzten beste 

ekipamendu publiko batzuek eragindako lurralde-eremu edo -sektoreak. 

 

 

g) Gaia arautzen duten legeetan babespekotzat jotako eremu natural diren 

lurralde-eremu edo -sektoreak eta kutsadura akustikoaren kontra modu 

berezian babestu behar diren eremu naturalak. 

 

Xehetasun honetan, GeoEuskadi-ren bisorea erabilita lortutako erreferentzia 

aurkezten da; bertan, Usurbilen hirigintza-konfigurazioa ikusten da: 

Eremu akustikoak mugatzeko, indarrean dagoen Hiri Antolaketako Plan 

Orokorretik jasotako informazioa aztertuko da, eta udalerriaren hirigintza-konfigurazioa 

hartuko da kontuan, beti 213/2012 Dekretuak zehaztutako kalitate akustikoko helburuak 

zaintzeko irizpideak aintzat hartuta, sailkapen hauen arabera (eranskinean, formatu 

handiagoan daude): 

BIZITEGI-ERABILERAKO LURRALDE-SEKTOREA // A MOTAKO EREMU 

AKUSTIKOA 

 

a) Bizitegi-erabilerako lurzoruak nagusi diren lurralde-sektorea: 

 
Nagusiki bizitegi-erabilera duen hiri-sarea hartuko du barnean, baita parkeak, 

espazio libreak, oinezkoentzako egoteko eremuak, banakako kirolak egiteko eremua, 

basogunea, etab. ere (bai dauden eremuetan, bai etorkizunekoetan). Jarraian, 

udalerriko eremu bakoitzaren planoak aurkezten dira: 

 
Herrigunea 

 

 

 

Ekialdea 

Mendebaldea 

A EREMU AKUSTIKORAKO USURBILEN PLANO OROKORRA 
 



  
 
USURBILGO UDALA // UDALERRIKO ZARATA-MAPA ETA PLAN OROKORRAREN AZTERKETA 

 
                    EST: 2022-0004/MA 

          www.laecor.eus  
___________________________________________________________________________________________________________ 

 

__________________________________________________________________________________________________________ 

 

   34/284  or. 

 
L 

a 
b 

o 
r 

a 
t o

 r
 i 

o 
 d

 e
   

E
 v

 a
 l 

u 
a 

c 
i ó

 n
   

y 
  C

 o
 n

 t 
r 

o 
l  

 d
 e

  R
 u

 i 
d 

o 
   

S
. L

.
 

           

 

 

 

 

 

 

 

 

 

 

 

 

 

 

 

 

 

 

INDUSTRIA-IZAERAKO LURRALDE-SEKTOREA // B MOTAKO EREMU 

AKUSTIKOA 

Eremu akustiko honetan, gaur egungo eremu industrialak daude, baita 

etorkizuneko garapenak ere; guztiak Txikierdi, Ugaldea, Atallu, Zingirategi, Zumartegi 

eta Osiñalde industrialdeen eremuen barruan daude. 

 

Jarraian, zonakatze akustikoa sailkatzen da, eremu industrialak dituzten 

sektoreen arabera sailkatutako eremu akustikoak kontuan hartuta: 

 

Ekialdea // Txikierdi industrialdea 

 

 

 

Erdigunea // Ugaldea, Atallu, Zingirategi, Zumartegi eta Osiñalde industrialdeak 

Mendebaldea 

B EREMU AKUSTIKORAKO USURBILEN PLANO OROKORRA 
 



  
 
USURBILGO UDALA // UDALERRIKO ZARATA-MAPA ETA PLAN OROKORRAREN AZTERKETA 

 
                    EST: 2022-0004/MA 

          www.laecor.eus  
___________________________________________________________________________________________________________ 

 

__________________________________________________________________________________________________________ 

 

   38/284  or. 

 
L 

a 
b 

o 
r 

a 
t o

 r
 i 

o 
 d

 e
   

E
 v

 a
 l 

u 
a 

c 
i ó

 n
   

y 
  C

 o
 n

 t 
r 

o 
l  

 d
 e

  R
 u

 i 
d 

o 
   

S
. L

.
 

           

 

 

 

 

 

*Oharra: Aginaga eta Txokoalde industrialdeetan, ez zen hautematen industria-zarata; 

horrenbestez, baztertu egin ziren in situ neurketak eta geroko modelizazioa. 

 

 

 

 

 

 

 

 

 

 

JOLASERAKO ETA IKUSKIZUNETARAKO LURZORUA NAGUSI DEN 

LURRALDE-SEKTOREA // C MOTAKO EREMU AKUSTIKOA 

c) motako eremu akustikoak. Jolaserako eta ikuskizunetarako lurzoruak nagusi 

diren lurralde-sektoreak: Aldi baterako atrakzioak edo atrakzio iraunkorrak dituzten 

azoka-barruti gisa erabiltzeko eremuak sartuko dira, baita parke tematikoak edo 

atrakzio-parkeak, aire zabalean biltzeko eremuak, auditorio irekietako kontzertu-aretoak, 

era guztietako ikuskizunak eta erakustaldiak (bereziki, ikusleak dituzten kirol-

txapelketak), etab. 

 

Udalerrian ez dago C motako eremu akustikorik. 

 

 

 

 

 

 

 

 

 

 

 

 

 

 

 

 

 

 

 

 

 

C EREMU AKUSTIKOAN SARTZEN EZ DIREN HIRUGARREN SEKTOREKO 

JARDUERETARAKO LURRALDE-SEKTOREA // D MOTAKO EREMU AKUSTIKOA 

d) motako eremu akustikoak. c) epigrafean sartzen ez diren hirugarren sektoreko 

jarduerak: Nagusiki erabilera hauetara bideratutako eremuak sartuko dira: 

merkataritzako eta bulegoko jarduerak (publikoak edo pribatuak), ostalaritza, ostatua, 

jatetxe-zerbitzua eta beste batzuk, parke teknologikoak (ekoizpen masiboko jarduerak 

izan ezik) eta dagozkien ibilgailu-aparkalekuak, etab. 

 

Eremu honetan, hirugarren sektoreko jarduerak sartzen dira, ibilgailu-

aparkalekuak barne; esaterako, Aginagan eta Urbil inguruan daudenak. 

 

Ekialdea // Urbil merkataritza-gunea 

 

 

 

Mendebaldea // Aginaga auzoa 

D EREMU AKUSTIKORAKO USURBILEN PLANO OROKORRA 

OSASUN-, HEZKUNTZA- ETA KULTURA-ERABILERAKO LURZORUA 

NAGUSI DEN LURRALDE-SEKTOREA // E MOTAKO EREMU AKUSTIKOA 

 

E motako eremuak (osasun-, hezkuntza- eta kultura-erabilerako lurzoruak nagusi 

diren lurralde-eremu edo -sektoreak, kutsadura akustikoaren aurkako babes berezia 

behar dutenak). Erabilera horiei dagokienez, hauek hartu behar dira kontuan: 

 

Osasun-erabilera: Osakidetzaren osasun-zentro publiko bat dago, baita 

eguneko zentroa eta osasun mentaleko Mentalia ospitalea ere; guztiak herrigunean 

daude. 

 

Hezkuntza-erabilera: 9 ikastetxe daude herrigunean: 

 

Aginagako Herri Eskola, CEIP Aginaga HLHI, Zumarte Musika Eskola, EPA 

Usurbil HHI, Udarregi Haurreskola - Ikastola, Lanbide Eskola, KZ gunea, Gaztelekua eta 

CIFP Usurbil LHII. 

 

Kultura-erabilera: Sutegi Aretoa, biblioteka, elizak eta San Esteban ermita. 

Herrigunea 

 

 

 

 

 

 

 

 

 

 

Ekialdea 

Mendebaldea 

E EREMU AKUSTIKORAKO USURBILEN PLANO OROKORRA 

Osasun-erabilerei lotuta hirigintza-planetan sentikortasun-maila handiagoa duten 

erabilerei dagokienez (trafikoaren antolamendua, jarduera berrien ezarpena, etab.), 

haien gaineko eragin akustikoa hartu behar da kontuan, eta, horretarako, kasuan kasuko 

azterlanak egin behar dira, E motako eremuei esleitutako kalitate-helburuak betetze 

aldera. 

GARRAIO-AZPIEGITURAKO SISTEMA OROKORREK EDO HAIEK BEHAR 

DITUZTEN BESTE EKIPAMENDU PUBLIKO BATZUEK ERAGINDAKO LURRALDE-

SEKTOREA / F MOTAKO EREMU AKUSTIKOA 

 

f) Garraio-azpiegiturako sistema orokorrek edo haiek behar dituzten beste 

ekipamendu publiko batzuek eragindako lurralde-eremu edo -sektoreak. 

 

N-634 eta AP-8 bide-trazaduretako zortasun-eremuak dira, baita Kale Nagusiari, 

San Inaziori eta Puntapaxi dagozkien hiri-zatiak ere. Trenbide-trazadurari dagokionez, 

Euskotren-en Bilbo-Hendaia tartearen lotura ikusten da. 

 

Ekipamendu publikoei dagokienez, Usurbilgo Garbigunearen eremua ikusten da. 

 

 

 

 

 

 

 

 

 

 

 

 

 

 

 

 

 

 

F EREMU AKUSTIKORAKO USURBILEN PLANO OROKORRA 

GARRAIO-AZPIEGITURETAKO SISTEMA OROKORRAK 

BABESPEKOTZAT JOTAKO EREMU NATURAL DEN LURRALDE-

SEKTOREA // G MOTAKO EREMU AKUSTIKOA 

g) Gaia arautzen duten legeetan babespekotzat jotako eremu natural diren 

lurralde-eremu edo -sektoreak eta kutsadura akustikoaren kontra modu berezian 

babestu behar diren eremu naturalak. 

 

Udalerrian ez da G motako eremu akustikorik identifikatu. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

UDALERRIAREN ZONAKATZE AKUSTIKOAREN PLANO OROKORRA 

KALITATE AKUSTIKOKO HELBURUEN TAULA 

EREMU AKUSTIKOA 
KALITATE AKUSTIKOKO HELBURUAK 

Ld dB(A) Le dB(A) Ln dB(A) 

Bizitegiak (1) 65 65 55 

Etorkizuneko bizitegiak 60 60 50 

Landagunea  65 65 55 

Industria 75 75 65 

Etorkizuneko industria 70 70 60 

Hirugarren sektorea 70 70 65 

Etorkizuneko hirugarren sektorea 65 65 60 

Osasuna // Hezkuntza // Kultura 60 60 50 

Azpiegiturak (2) 

Babes berezia (3) 

(1) Muga-balio horiek ezein eremu akustikotan kokatuta ez dauden bizitegi-erabilerako 

eraikuntzei ere aplikatzen zaizkie; besteak beste, landaguneetan ez dauden eta, hala 

badagokio, gutxienez 6 eta 25 baserriko multzoetan ez dauden baserriak. 

 

Muga-balio horiek hots erasotzailetzat hartzen dira leihoak dituzten fatxada guztietan, 

eraikuntzaren altuera guztietan. 

 

(2) Mugakide duten eremuaren zonakatze-tipologiari dagozkionak izango dira haren 

eremu-mugan. 

 

(3) Etorki naturaleko soinuen erreserbei aplikagarriak zaizkien kalitate akustikoko 

helburuak Autonomia Erkidegoko ingurumen-organoak finkatuko ditu; hala, bat 

etorriko dira eremu horietan kutsadura akustikoaren kontra behar adinako babesa 

jasotzearekin. 

10. KALKULU AKUSTIKOAK EGITEKO METODOLOGIA 

213/2012 Dekretuaren II. eranskineko 2. zatiak indize akustikoak ebaluatzeko 

metodoak zehazten ditu. Zarata-mapak egiteari dagokionez, kalkulu-metodoen bidez 

aplikatu behar dira, udalerri osoaren modelizazio akustikoari aplikatuak. Hurrengo 

ataletan, aztertutako iturriei eta haiek modelizatzeko sistematikari dagokienez 

aplikatutako arauak jasotzen dira: 

 
10.1. KALKULU-ARAUAK 

Errepideko trafikoaren zarata: 

Ibilgailuen trafikoaren eragina kalkulatzeko, CNOSSOS-EU Europako 

metodo komun berria erabili da, ñXPS 31-133ò arau frantsesaren ordez. 

 
Trenen zarata: 

Trenbideko trafikoaren eragina kalkulatzeko, CNOSSOS-EU Europako 

metodo komun berria erabili da, Herbehereetako metodo nazionalaren ordez 

(Reken- en Meetvoorschrift Railverkeerslawaai ô96). 

 
Industria-zarata: 

Industria-eraginaren maila kalkulatzeko, CNOSSOS-EU Europako 

metodo komun berria erabili da, ISO 9613-2 arauaren prozedura aplikatuta. 

Hedapen-metodo hori aplikatzeko, metodo hauen arabera in situ neurketak 

eginez eskura daitezke instalazioen emisio-datuak: ISO 8297:1994, ISO 

3744:1995 eta ISO 3746:1995. 

 
 
 
 
 
 
 
 
 
Metodo horiek simulazio akustikoko software baten bidez aplikatzen dira, 

azterlan honen kasuan Cadna (2022ko bertsioa). Software horri esker, zarata-

foku bakoitzari dagokionez eta oro har ebalua daiteke udal-mugartea, eta 

isopleten mapak edo zarata-mapak lortzen dira. Mapa horietan, puntuen sare bat 

egiten da, eta, haien bidez, zaratak lurraldeari nola eragiten dion aztertzen da, 

eta kalitate akustikoko helburu aplikagarriak zein eremuk betetzen ez dituzten 

identifikatzen. Usurbilen kasuan, 10 x 10 metroko sare erregular batean 

oinarrituta egiten dira kalkuluak. 

 

Hona hemen zarata-mapak ebaluatzeko eta irudikatzeko erabili 

beharreko indize akustikoak: Leguna, Lilunabarra eta Lgaua. Indize horiek bat 

datoz legerian kalitate akustikoko helburuak finkatuta dauzkaten horiekin. Indize 

akustikoak kalkulatzearen helburu nagusia da udalerriko eremuen soinu-egoera 

aztertzea, finkatutako muga eta kalitate-helburuetan oinarrituta. 

 

Hona hemen kontuan hartu beharreko zarata-fokuak: kaleak, errepideak, 

trenbidea eta industria, 2002/49/EE Zuzentarauko 3. artikuluan zehaztutako 

ingurune-zarataren definizioa oinarritzat hartuta. 

 

Kanpoaldean soinuaren hedapenari eragiten dioten aldagai guztiak 

kontuan hartzeko, udalerriaren hiru dimentsioko modelizazioa egin behar da. 

Modelizazio hori egiteko, udalerriaren kartografia tratatu behar da 213/2012 

Dekretuan zehaztutakoari jarraikiz aplikagarriak zaizkion kalkulu-metodoak 

aplikatuta lortzen den simulazio akustikoko eredu batean. 

 

 

 

 

 

11. ZARATA-MAPA PRESTATZEA 

Atal honen helburua da kalkulu akustikoetarako erabilitako modelizazio-egoera 

zehazteko behar den abiapuntuko informazioa ezartzea. Horretarako, abiapuntuko bi 

informazio bildu behar dira: batetik, zarata-fokuen ezaugarri akustikoak zehazteko 

datuak; eta, bestetik, udalerriko kartografia hiru dimentsiotan modelizatzeko informazioa. 

11.1. ZARATA-FOKUAK 

Bat datoz ingurune-zaratako fokuen ezaugarri akustikoak zehazteko 

behar den informazioarekin; horrela, haien ahalmen akustikoa jakingo dugu. 

 

Horretarako, erabilitako informazio-iturriak eta egindako tratamendua eta 

estimazioak jasoko ditugu, aurreko ataletan adierazi ditugun zehaztapen 

metodologikoetan oinarrituta Usurbilen zarata-mapa prestatzeko informazioa 

egokitze aldera. 

 

Kalkulu-metodoei esker, zarata-fokuen ahalmen akustikoari buruzko 

informazioa lortzen da, foku horien ezaugarrietatik abiatuta. Jarraian, 

modelizazio-egoera eta zarata-iturri bakoitzaren ezaugarriak lortzeko aukera 

emango duten datuak eskainiko ditugu. 

 

 

 

 

 

 

 

 

 

 

11.1.1. Errepideko trafikoa 

Autonomia Erkidegoaren eskumenekoak diren hiriko errepideen 

kasuan, hona hemen fokuen potentzia akustikoa kalkulatzeko aukera 

emango duten datu nagusiak: 

 

a) EBBI: bide batetik dabiltzan ibilgailuen eguneko batez besteko 

intentsitatea. 

b) Ibilgailu astunen ehunekoa. 

 

c) Bidetik dabiltzan ibilgailu arin eta astunek gainditu ezin duten abiadura. 

 

d) Trafikoaren ordutegi-banaketa: aztertu nahi den aldietako bakoitzean 

(eguna, ilunabarra eta gaua) dauden zarata-mailen ezaugarriak zehaztu 

ahal izateko. 

 

e) Zirkulazio-erregimena: mota bat baino gehiago dago (arina, aldizkakoa, 

bizkorra edo motela), aztertu behar dugun bideetako bakoitzeko 

trafikoaren portaeraren arabera. 

 

f) Zoladura: beharrezkoa da ohiko asfaltoa eta bestelako materialak 

bereiztea, horrek eragina baitu trafikoko bideen igorpen akustikoan 

(bestelakoak ditugu, adibidez, hormigoia, galtzada-harria edo 

drainatzailea). 

 

g) Beste batzuk: bidearen zabalera, malda, errei-kopurua, etab. 

 

 

 

 

 

 

Datu horiek Usurbilgo errepideko trafikoaren bideei esleitzeko, 

informazio hau erabiltzen da: 

 

Hiriko bideak: Usurbilgo udalerriko hiri-tarteetan ibilgailuen 

kopurua in situ zenbatzea. I. eranskinean, ereduan erabilitako datuak 

aurkezten dira. 

Xehetasun honetan, kontuan hartutako bideak aurkezten dira: 

 

 

 

 

 

 

 

 

Autonomia Erkidegoaren / Estatuaren eskumeneko zatiak: 

Gipuzkoako Foru Aldundiko Mugikortasuneko eta Bide Azpiegiturako 

Departamentuari eta Bidegi-ri eskatu zaie haien eskumeneko bideetatik 

doan trafikoaren egoerari buruzko informazioa. Bat dator azterlan 

honetan kalkulu akustikoa egiteko beharrezko sarrera-datuekin, N-634 

bideari eta AP-8 Kantauriko autobideari dagozkionak. 

Pantaila-argazki hauetan, kontuan hartutako bideak xehetasunez 

markatuta agertzen dira. 

 

 

 

 

 

 

 

 

 

 

11.1.2. Trenbideko trafikoa 

Kasu honetan, errepideko trafikoko bideetarako zehaztu bezala, 

trenbide-lineen potentzia akustikoa trafikoaren egoeraren ezaugarriek 

zehazten dute. Hauek dira, nagusiki: 

 

a) Tren-motak: tren-mota bakoitzak potentzia akustiko bat dauka lotuta. 

Zarata-mapa prestatzean aplikatutako kalkulu-metodoan zehaztu 



  
 
USURBILGO UDALA // UDALERRIKO ZARATA-MAPA ETA PLAN OROKORRAREN AZTERKETA 

 
                    EST: 2022-0004/MA 

          www.laecor.eus  
___________________________________________________________________________________________________________ 

 

__________________________________________________________________________________________________________ 

 

   59/284  or. 

 
L 

a 
b 

o 
r 

a 
t o

 r
 i 

o 
 d

 e
   

E
 v

 a
 l 

u 
a 

c 
i ó

 n
   

y 
  C

 o
 n

 t 
r 

o 
l  

 d
 e

  R
 u

 i 
d 

o 
   

S
. L

.
 

           

 

diren motetako bat lotu beharko zaio tren-mota bakoitzari (SMR-11, 

legeriak ezarritako metodoa). Zeregin hori garatzeko, azpiegituraren 

kudeatzaileak emandako gomendioei jarraituko zaie. 

 

b) Egunean zehar bide batetik pasatzen den tren-kopurua. 

 

c) Trafikoaren ordutegi-banaketa: aztertu nahi den aldietako bakoitzean 

(eguna, ilunabarra eta gaua) dauden zarata-mailen ezaugarriak 

zehaztu ahal izateko. 

 

d) Bideko abiadura. 

 

e) Bide-mota eta haren egoera. 

 

Datuek bat etorri behar dute urteko batezbestekoekin, 213/2012 

Dekretuak jasotakoan oinarrituta. 

 

Usurbilgo udalerrian, E1 (Bilbo-Donostia) linea baino ez dago 

jasota, eta horrek emango dizkigu eredu prediktiborako datuak. II. 

eranskinean, Euskotren-ek bidalitako eta azterlanean aplikatutako 

igarotzen diren trenen erregistroa dago. 

 

Xehetasun honetan, trenbide-ardatzaren tartea aurkezten da: 

 



  
 
USURBILGO UDALA // UDALERRIKO ZARATA-MAPA ETA PLAN OROKORRAREN AZTERKETA 

 
                    EST: 2022-0004/MA 

          www.laecor.eus  
___________________________________________________________________________________________________________ 

 

__________________________________________________________________________________________________________ 

 

   60 /284  or. 

 
L 

a 
b 

o 
r 

a 
t o

 r
 i 

o 
 d

 e
   

E
 v

 a
 l 

u 
a 

c 
i ó

 n
   

y 
  C

 o
 n

 t 
r 

o 
l  

 d
 e

  R
 u

 i 
d 

o 
   

S
. L

.
 

           

 

 

 

 

 

 

 

 

 

 

 

 



  
 
USURBILGO UDALA // UDALERRIKO ZARATA-MAPA ETA PLAN OROKORRAREN AZTERKETA 

 
                    EST: 2022-0004/MA 

          www.laecor.eus  
___________________________________________________________________________________________________________ 

 

__________________________________________________________________________________________________________ 

 

   61/284  or. 

 
L 

a 
b 

o 
r 

a 
t o

 r
 i 

o 
 d

 e
   

E
 v

 a
 l 

u 
a 

c 
i ó

 n
   

y 
  C

 o
 n

 t 
r 

o 
l  

 d
 e

  R
 u

 i 
d 

o 
   

S
. L

.
 

           

 

11.1.3. Industria-jarduera 

Izaera heterogeneoa dutenez, industria-instalazioen potentzia 

akustikoaren karakterizazioa egiteko, zarata kanporatzen duten foku 

nagusien neurketa akustikoak egin behar dira. Ingurunearen 

karakterizazio orokorra egitea dakar horrek, emisio-foku nagusiak 

kontuan hartuta, baita eremu sentikorretarako noranzkotasuna ere. 

 

Proiektu honen esparruan, industria-zarata Usurbilgo industria-

eremu guztietan aztertu da, gatazka handieneko puntuak identifikatu eta 

kontrol-bideak eta ondorengo ekintzak ezartzeko. 

 

Oro har, industriak sortutako zarata aztertzeko metodologia foku 

edo iturri nabarmen bakoitzaren potentzia akustikoa karakterizatzea da, 

in situ egindako neurketetan oinarrituta zarata noraino hedatzen den 

kalkulatzeko, udalerriaren hiru dimentsioko modelizazioa kontuan hartuz. 

 

Beheko xehetasunetan, Usurbilgo Udalaren webguneko mapa 

toponimikotik ateratako industria-sektoreen direktorio-planoa dago, baita 

industria-eremu osoan in situ egindako laginketa-lanarena ere: 

1. ZONA // TXIKIERDI INDUSTRIALDEA 

2. ZONA // UGALDEA INDUSTRIALDEA 

3. ZONA // ATALLU INDUSTRIALDEA 

4. ZONA // ZUMARTEGI ETA OSIÑALDE 

USURBILGO INDUSTRIALDEETAN EGINDAKO NEURKETEN POSIZIOAK 

11.1.4. Potentzia akustikoaren kalkulua 

Neurketa horien helburua da industria-zaratako fokuen potentzia 

akustikoa karakterizatzea, instalazioen emisio-datuak biltzeko, arau 

hauetako metodoen arabera in situ neurketak eginda: ISO 8297:1994, 

ISO 3744:1995 eta ISO 3746:1995. 

 

Helburu horiek erdiesteko, karakterizatu nahi den hots-iturriarekin 

zerikusirik ez duten beste zarata-foku batzuen ekarpena saihestuta egin 

behar dira neurketak. Neurketa horien ebaluazioa izango da dagozkion 

kalkuluak egiteko abiapuntuko informazioa. 

 

Kasu guztietan, lortutako datuak fitxa independenteetan 

erregistratu dira, eta neurketa-puntuaren kokapena eta neurketaren data 

eta ordua dokumentatzen dute; neurketak egin ziren puntutik ateratako 

argazki bat ere badakarte. 

 

 

 

 

 

 

 

 

 

 

 

 

 

 



  
 
USURBILGO UDALA // UDALERRIKO ZARATA-MAPA ETA PLAN OROKORRAREN AZTERKETA 

 
                    EST: 2022-0004/MA 

          www.laecor.eus  
___________________________________________________________________________________________________________ 

 

__________________________________________________________________________________________________________ 

 

   69/284  or. 

 
L 

a 
b 

o 
r 

a 
t o

 r
 i 

o 
 d

 e
   

E
 v

 a
 l 

u 
a 

c 
i ó

 n
   

y 
  C

 o
 n

 t 
r 

o 
l  

 d
 e

  R
 u

 i 
d 

o 
   

S
. L

.
 

           

 

11.2. INFORMAZIO KARTOGRAFIKOA 

Zarata-mapa prestatzeko, udalerriaren hiru dimentsioko modelizazioa 

erabili behar da; horrela, kanpoko hotsa zabaltzeko bideei eragiten dieten aldagai 

guztiak hartuko dira kontuan. 

 

Horren harira, informazio kartografikoa funtsezkoa da udalerriaren hiru 

dimentsioko irudikapen errealista egiteko eta hainbat motatako kalkulu 

akustikoak lortzeko. Batez ere GeoEuskadi webguneko 1:5.000 kartografiatik 

atera da erabilitako informazioa, baina baita informazio osagarria ere, datu-taula 

honetan ikusten bezala: 

 

GERUZA INFORMAZIO-ITURRIA 

Sestra-kurbak GeoEuskadi webgunea 

Kale- eta errepide-ardatzak 
GeoEuskadi webgunea 

Gipuzkoako Foru Aldundia 

Trenbide-ardatzak 
GeoEuskadi webgunea 

Euskotren 

Eraikinak GeoEuskadi webgunea 

Industria-fokuak Usurbilgo Udala 

Zarata ez zabaltzeko 

elementuak 
GeoEuskadi webgunea 

Lurzoru mota GeoEuskadi webgunea 

11.3. KALKULUAK 

Jarraian, kalkulu akustikoak zer baldintzatan egin diren jaso da, 

modelizazio-egoeraren aldagai gisa: 

 

11.3.1. Baldintza meteorologikoak 

Bi faktoreren araberakoak dira soinua zabaltzen eragin 

nabarmenena duten aldagai meteorologikoak: haizea eta tenperatura-

gradientea. 

 

2002/49/EE Zuzentarauaren arabera (1. eranskina), zarata-mailak 

kalkulatzeko baldintza meteorologikoek batez besteko urte batekoak izan 

behar dute; hortaz, simulazio akustikoa egiteko, azken urteko batez 

besteko parametroetan oinarrituta konfiguratu da kalkulurako softwarea. 

 

Zarata-mapen baldintzak: 

- Lurzorutik kalkulatutako altuera: 213/2012 Dekretuan 

xedatutakoaren arabera, zarata-mapa estrategikoak kalkulu-

erreferentziatzat lurzorutik 4 metroko altuera hartuta egiten dira. 

 

- Kalkulu-sarea: oro har, albotik albora 10 x 10 neurtzen duen 

kalkulu-sarea hartzen da. 

12. DIAGNOSTIKO AKUSTIKOAREN EMAITZAK 

Zarata-mapetan oinarrituta ingurune-zarataren diagnostikoa egiteko, bi eratako 

informazioa aztertu behar da: 

 

1) Aztertu beharreko eremuan sortzen diren zarata-mailak; haiek irudikatzeko, zarata-

mapak prestatzen dira, udalerrian zarata handiena duten eremuak eta eragin 

handiena duten zarata-fokuak identifikatzeko. 

 

2) Eraginpeko eraikin sentikorrak: kalitate-helburua baino zarata-maila handiagoak 

dituzten kultura-, hezkuntza- edo osasun-erabilerako eraikinak identifikatzea. 

 

Informazio hori oso interesgarria da Usurbilen kudeaketa akustikoa egiteko datu 

garrantzitsuak lortzeko, baita ingurunearen kalitate akustikoarekin erlazionatutako 

ekintza-, kontrol- eta jarraipen-planak prestatzeko ere. 

13. MODELIZAZIO AKUSTIKOAREN AURKEZPENA 

Aurreko ataletan adierazitako sistematikaren arabera egin da modelizazioa; 

ebaluatutako zarata-iturri bakoitzari eta zarata-iturri guztiei dagozkien zarata-mapak 

aurkeztu dira: 

 

a) Ibilgailuen trafikoari dagokion zarata-mapa. 

 
 

b) Trenbideko trafikoari dagokion zarata-mapa. 

 
 
c) Industria-jarduerari dagokion zarata-mapa. 

 
 
d) Zarata-mapa, osoa, 3 agertokiekin. 

13.1. INGURUNEAREN HIRU DIMENTSIOKO MODELIZAZIOA 

UDALERRIAREN IPARRALDETIK 

 
 

UDALERRIAREN HEGOALDETIK 

 
 

UDALERRIAREN MENDEBALDEA 

UDALERRIAREN EKIALDEA 

Ondorengo ataletan, hots-iturri bakoitzerako nahiz guztietarako lortutako zarata-

mapen pantaila-argazkiak daude. 

 

13.2. LEGUNA (07:00-19:00) // IBILGAILUEN TRAFIKOA 

 

 

 

 

 

 

 



  
 
USURBILGO UDALA // UDALERRIKO ZARATA-MAPA ETA PLAN OROKORRAREN AZTERKETA 

 
                    EST: 2022-0004/MA 

          www.laecor.eus  
___________________________________________________________________________________________________________ 

 

__________________________________________________________________________________________________________ 

 

   76/284  or. 

 
L 

a 
b 

o 
r 

a 
t o

 r
 i 

o 
 d

 e
   

E
 v

 a
 l 

u 
a 

c 
i ó

 n
   

y 
  C

 o
 n

 t 
r 

o 
l  

 d
 e

  R
 u

 i 
d 

o 
   

S
. L

.
 

           

 

IPARRALDETIK 

 

 

HEGOALDETIK 

HERRIGUNEAREN MAPA 

 
 

AGINAGA AUZOA 

 
 




















































































































































































































































































































































































































